
ᐱᖁᔭᖅ ᐋᖅᑭᒋᐊᖅᑕᐅᔪᒃ ᐃᓐᓇᑐᖃᐃᑦ ᐃᑲᔫᓯᐊᖅᑖᕆᕙᒃᑕᖏᑦ ᐱᖁᔭᖅ 
(ᐊᖏᕈᑕᐅᔪᖅ ᔫᓂ 6, 2019) 

 
ᓄᓇᕗᑦ ᑲᒥᓯᓇᖓᑦ, ᐅᖃᐅᔾᔭᐅᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐊᖏᖅᑕᐅᓗᓂ ᒪᓕᒐᓕᐅᖅᑎᓄᑦ, 
ᐃᒪᓐᓇ ᑲᔪᓯᑎᑦᑎᕗᖅ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᔪᒃ ᐃᓐᓇᑐᖃᐃᑦ ᐃᑲᔫᓯᐊᖅᑖᕆᕙᒃᑕᖏᑦ ᐱᖁᔭᖓᓂ. 
 
2. ᐃᓚᖓ 1-ᒥᒃ ᑖᓐᓇ ᐋᖅᑭᒋᐊᖅᑕᐅᕗᒃ  

(a) ᑖᓐᓇ ᑐᑭᖏᑕ “ᐱᔪᓐᓇᐅᑎ” ᐅᑯᐊ ᑭᖑᕐᕕᖅᑕᐅᓗᑎᒃ 
“ᐃᑲᔫᓯᐊᒍᑎᑦᓴᖏᑦ” ᐆᒧᖓ ᑐᑭᖓᓄᑦ “ᑮᓇᐅᔭᑎᒍ”; 

(b) ᑖᒃᑯᐊ ᐲᖅᑕᐅᔪᑦ ᑐᑭᖏᑕ “ᐱᔪᓐᓇᓂᖅᑖᑎᑕᐅᓯᒪᔪᖅ”, 
“ᑐᑭᒧᐊᖅᑎᓯᔨᒃ” ᐊᒻᒪᓗ “ᐊᐃᑉᐸᖓᑕ ᐃᑲᔫᓯᐊᒍᑎᑦᓴᖏᑦ”; ᐊᒻᒪᓗ 

(c) ᐃᓚᒋᐊᖅᑕᐅᓗᓂ ᑖᓐᓇ ᒪᓕᓪᓗᒍ ᑐᑭᖏᑕ ᑎᑎᖅᑲᓂᒃ 
ᒪᓕᒍᑎᖃᕐᓗᑎᒃ ᐋᖅᑭᓯᒪᓂᖏᓐᓂᒃ”: 

 
 
“ᐃᑲᔫᓯᐊᒍᑎᑦᓴᑦ” ᑐᑭᖃᖅᐳᖅ ᐃᑲᔫᓯᐊᒍᑎᑦᓴ ᐱᔪᓐᓇᓂᖃᖅᑎᑕᐅᓪᓗᓂ ᐊᑭᓕᖅᑕᐅᓂᕐᒧᑦ 
ᑕᐃᑲᙵ ᐃᓐᓇᑐᖃᖅᓯᐅᑏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ (ᑲᓇᑕᒥ); (allowance) 
 
“ᑐᑭᒧᐊᖅᑎᓯᔨᒃ” ᑐᑭᖃᖅᐳᖅ ᑖᓐᓇ ᑐᑭᒧᐊᖅᑎᓯᔨ ᑮᓇᐅᔭᑎᒍ ᐃᑲᔫᓯᐊᕈᑎᓄᑦ ᑎᒃᑯᐊᑐᐅᓯᒪᔪᒃ 
ᑕᐃᑲᓂ ᑮᓇᐅᔭᑎᒍ ᐃᑲᔫᓯᐊᕈᑎᓄᑦ ᐱᖁᔭᖓᓂ; (Director) 
 
“ᑐᓂᔭᐅᔪᑦᓴᒫᒧᑦ” ᑐᑭᖃᖅᐳᖅ ᐃᓄᒃ ᐊᑭᓕᐅᑎᒋᔭᖏᓐᓄᒃ ᓇᓗᓇᐃᒃᑯᑕᑦ ᑖᑦᓱᒪ 
ᐃᑲᔪᖅᑕᐅᑦᔪᑎᓂᒃ ᐊᒻᒪᓗ ᓇᓪᓕᐊᑐᐃᓐᓇᖓᓂ ᐃᓚᒋᐊᖅᓯᒪᔪᓂ ᐅᕝᕙᓘᓐᓃᑦ ᐃᑲᔫᓯᐊᒍᑎᑦᓴᓂ; 
(recipient) 
 
3. ᐃᓚᖓ 2-ᒥᒃ ᐲᖅᑕᐅᕗᒃ. 
 
4. ᑖᓐᓇ ᒪᓕᓪᓗᒍ ᐃᓗᓕᖏᑦ ᐋᖅᑭᒋᐊᑕᐅᕗᒃ ᑭᖑᕐᕕᖅᑕᐅᓗᑎᒃ “ᐊᐃᑉᐸᖓᑕ 

ᐃᑲᔫᓯᐊᒍᑎᑦᓴᖏᑦ” ᐆᒧᖓ “ᐃᑲᔫᓯᐊᒍᑎᑦᓴᑦ”: 
(a) ᐃᓇᖓ 3(1)(a)-ᒥᒃ; 
(b) ᐃᓚᖓ 3(2)-ᒥᒃ. 

5. ᑖᓐᓇ ᒪᓕᓪᓗᒍ ᐃᓗᓕᖏᑦ ᐋᖅᑭᒋᐊᑕᐅᕗᒃ ᑭᖑᕐᕕᖅᑕᐅᓗᑎᒃ 
“ᐱᔪᓐᓇᓂᖅᑖᑎᑕᐅᓯᒪᔪᒃ” ᓇᓂᑐᐃᓐᓇᖅ ᓴᖅᑭᓯᒪᔪᒥ, ᐆᒧᖓ “ᑐᓂᔭᐅᔪᑦᓴᒫᒧᑦ”: 

(a) ᐃᓚᖓ 3(2)-ᒥᒃ; 
(b) ᐃᓚᖓ 4-ᒥᒃ, ᐱᖃᓯᐅᑎᓪᓗᒋ ᑎᑎᖅᑲᐃ ᐊᕕᑦᑐᓯᒪᔪᓂ (a) ᐊᒻᒪᓗ 

(b)-ᒥᒃ; 
(c) ᐃᓚᖓ 5(3)-ᒥᒃ. 

 
6. ᑖᓐᓇ ᒪᓕᓪᓗᒍ ᐃᓚᒋᐊᖅᑕᐅᕗᒃ ᑭᖑᓂᐊᒍ ᐃᓚᖓ 7-ᒥᒃ: 
 
ᑐᓴᖅᑕᐅᒋᐊᖃᙱᑐᒃ 
7.1. (1) ᑕᐃᒪᐃᒃᑲᓗᐊᖅᑎᓗᒍ ᑐᓴᒐᑦᓴᓂᒃ ᑎᒍᓯᓂᕐᒧ ᐊᒻᒪ ᓴᐳᒻᒥᔮᓂᕐᒧᑦ ᑲᙳᓇᖅᑐᓂ 
ᑎᑎᕋᖅᑕᐅᓯᒪᔪᓂᒃ ᐱᖁᔭᖅ, ᓇᓪᓕᐊᑐᐃᓐᓇᖓ ᑐᑭᓯᒋᐊᕈᑏᑦ ᑐᓂᔭᐅᓯᒪᔪᑦ ᐃᓄᒻᒧᑦ 
ᐃᖅᑲᓇᐃᔭᕐᕕᖓᑎᒍᑦ ᑕᐃᑲᓂ ᐊᐅᓚᑕᐅᔪᑦ ᐱᖁᔭᖅᑎᒍ ᑕᕝᕙ ᐱᕙᓪᓕᐊᓂᖓᑕ ᑖᑦᓱᒪ 
ᐃᖅᑲᓇᐃᔮᖓᑕ ᐃᓚᖓᑎᒍ ᐱᖁᔭᐅᑉ: 

(a) ᓴᖅᑕᐅᒋᐋᖃᙱᓗᓂ ᐊᒻᒪᓗ; 
(b) ᓴᖅᑭᑕᐅᒋᐋᖃᙱᓚᒃ ᐃᓄᒻᒧᑦ ᑭᓯᐊᓂ ᑕᐃᑲᓂ ᐱᓕᕆᐊᕆᔭᐅᓯᒪᔪᒥ 

ᑕᐃᒃᑯᐊ ᑲᒪᒋᕆᐊᓕᖏᑕ ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᔪᒥ 
ᐃᓚᒃᑲᓂᖓᓂ (2)-ᒥᒃ. 

 
ᐃᓚᓕᐅᑎᓯᒪᙱᑐᑦ 

(2) ᑐᑭᓯᒋᐊᕈᑎᓂ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ 
ᓴᖅᑭᑕᐅᑐᐃᓐᓇᕆᐊᓕᒃ 

(a) ᑭᓯᐊᓂ ᐃᓄᒻᒧᑦ ᑐᕌᖓᔪᒧ ᐊᖏᕈᑎᖓᑕ ᑎᑎᕋᖅᓯᒪᔪᒃᑯᒃ ᑖᑦᓱᒪᖓ 
ᓴᖅᑭᑕᐅᓂᖓᑕ; 

(b) ᑖᒃᑯᓄᖓ ᑮᓇᐅᔭᓂᒃ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓴᖅᑭᑕᕕᓂᕐᒥ 
ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂ 
ᒪᓕᓪᓗᒍ ᖁᔭᓈᖅᑕᐅᓯᒪᔪ ᐊᑭᓕᒐᑦᓴᖓᑕ ᑕᐃᑲᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂ; ᐊᒻᒪᓗ 

(c) ᐃᓗᐊᓂ ᐊᖏᕈᑎᐅᓯᒪᔪᒥ ᐊᖏᕈᑎᒃᑯᑦ ᐊᖅᑭᑕᐅᓯᒪᔪᒥ ᑕᐃᑲᓂ 
ᐃᓚᖓ 7.3−ᒥᒃ. 

 
ᓴᖅᑭᑕᐅᓂᖓᑕ ᐊᒻᒪᓗ ᐊᑐᖅᑕᐅᓂᖏᑦ ᐃᓗᐊᓂ ᒐᕙᒪᒃᑯᓂ 
 (3) ᑐᑭᓯᒋᐊᕈᑎᓂ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ 
ᓴᖅᑭᑕᐅᑐᐃᓐᓇᕆᐊᓕᒃ ᐊᒻᒪᓗ ᐊᑐᖅᑕᐅᓂᖏᑦ ᐃᓗᐊᓂ ᓄᓇᕗᑦ ᒐᕙᒪᒃᑯᖏᓐᓄᑦ 

(a) ᑕᐃᒪ ᐱᑦᔪᑎᖓᑕ ᐊᐅᓚᑕᐅᔪᐃᑦ ᐅᕝᕙᓘᓐᓃᑦ ᐊᑐᓕᖅᑕᐅᓂᖓᑕ ᑖᒃᑯᐊ 
ᒪᓕᓪᓗᒋᑦ: 
(i) ᑖᓐᓇ ᐱᖁᔭᖅ, 
(ii) ᐊᓯᖏᖅ ᐃᓅᓯᓕᕆᓂᕐᒧᑦ ᐃᑲᔪᖅᑕᐅᕈᑎᑦᓴᐃᑦ, 

(iii) ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᑦᓴᐃᑦ, 
(iv) ᐱᕙᓪᓕᐊᔪᓕᕆᓂᕈᑎᑦᓴᓄᑦ, 
(v) ᑮᓇᐅᔭᓕᐊᓄᑦ ᑖᒃᓰᔭᐃᓂᕐᒧᑦ ᐱᖁᔭᖅ; 

(b) ᑕᐃᒪ ᐱᑦᔪᑎᖓᑕ ᐊᐅᓚᑦᓯᓗᑎᒃ ᐊᐅᓚᑕᐅᔪᓂᒃ ᐅᕝᕙᓘᓐᓃᑦ 
ᐊᑐᓕᖅᑕᐅᓂᖓᑕ ᑖᒃᑯᓂᖓ ᐃᓕᓐᓂᐊᕈᑎᑦᓴᓂ ᐊᒻᒪᓗ ᒪᓕᒐᖏᑦ 
ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᖅᑲᐃ ᐊᕕᑦᑐᓯᒪᔪᓂ (a)-ᒥᒃ; 

(c) ᑕᐃᒪ ᐱᑦᔪᑎᖓᑕ ᖃᐅᔨᓴᕐᑎᓪᓗᒋ ᐃᓕᓐᓂᐊᕈᑎᓂ ᐊᒻᒪᓗ ᒪᓕᒐᖏᑦ 
ᐅᖃᐅᖃᐅᓯᒪᔪᑦ ᑕᐃᑲᓂ ᑎᑎᖅᑲᐃ ᐊᕕᑦᑐᓯᒪᔪᓂ (a)-ᒥᒃ, ᐱᖃᓯᐅᑎᔪᒥ 
ᐱᕙᓪᓕᐊᓂᖓᑕ ᐅᕝᕙᓘᓐᓃᑦ ᐋᖅᑭᐊᖅᑕᐅᒍᓯᖓᑕᓪᓗᓃᑦ 
ᐃᓕᓐᓂᐊᕈᑎᐅᔪᓂ ᐅᕝᕙᓗᓐᓃᑦ ᒪᓕᒐᖏᑦ; 

(d) ᑕᐃᒪ ᐱᑦᔪᑎᖓᑕ ᓇᓗᓇᐃᖅᓯᐅᔪᒥ ᐃᓅᑉ ᐱᔪᓐᓇᓂᖓᑕ 
ᓇᓪᓕᐊᑐᐃᓐᓇᖓᓂ ᐃᑲᔪᖅᑕᐅᑦᔪᑎᓂ ᐊᑐᐃᓐᓇᐅᑎᑕᐅᔪᒥ ᑕᐃᑲᓂ 
ᐃᓕᓐᓂᐊᕈᑎᑦᓴᓂ ᐅᕝᕙᓗᓐᓃᑦ ᒪᓕᒐᖏᑦ ᐅᖃᐅᓯᐅᓯᒪᔪ ᑕᐃᑲᓂ 
ᑎᑎᖅᑲᐃ ᐊᕕᑦᑐᓯᒪᔪᓂ (a)-ᒥᒃ. 

 
ᑭᒡᓕᖃᕐᓂᖏᑦ ᒪᓕᓪᓗᒋᑦ ᖃᐅᔨᓴᐃᑎᓪᓗᒋᑦ 

(4) ᑭᓯᐊᓂ ᑐᑭᓯᒋᐊᕈᑏᑦ ᓴᖅᑭᑕᐅᓯᒪᑉᐸᑕ ᐅᕝᕙᓘᓐᓃᑦ ᐊᑐᖅᑕᐅᒍᑎᓪᓗᓃᑦ ᑕᐃᑲᓂ 
ᑎᑎᖅᑲᐃ ᐊᕕᑦᑐᓯᒪᔪᓂ 7.1(3)(c)-ᒥᒃ, ᑖᓐᓇ ᑐᑭᓯᐊᕈᑎᒃ ᐋᖅᑭᓱᖅᓯᒪᔪᒥ ᑖᑦᓱᒪ 

(a)  ᑲᑎᖅᓱᓯᒪᔪᑦ ᑐᑭᓯᒋᐊᕈᑏ ᑖᒃᑯᐊ ᑐᕌᖓᔪᑦ ᑭᓯᐊᓂ ᑲᑎᙵᔪᓂ ᐃᓄᓐᓂ 
ᐋᖅᑭᓱᖅᓯᒪᔪᓂ ᓈᐃᓴᖅᑕᐅᓯᒪᔪ ᑐᑭᓯᒋᐊᕈᑎᓂ ᐅᕝᕙᓘᓐᓃᑦ 
ᑲᑎᖅᓱᓯᒪᔪᓂ, ᑕᐃᒪᐃᑎᒍ ᐅᕝᕙᓘᓐᓃᑦ ᖃᐅᔨᒪᔭᐅᙱᑐᒃᑯᑦ 
ᑐᑭᓯᒋᐊᕈᑎᓂᒃ ᑲᑎᖅᓱᐃᕝᕕᒃ ᖃᕋᓴᐅᔭᑎᒍᑦ; ᐅᕝᕙᓘᓐᓃᑦ 

(b) ᖃᐅᔨᒪᔭᐅᙱᑐᒃᑯᑦ ᑐᑭᓯᒋᐊᕈᑏᑦ ᑐᕌᖓᔪᑦ ᐃᓕᓴᒋᒋᐊᕈᑎᓃᙱᑐᖅ 
ᐃᓄᒃ. 

 
ᑲᑎᖅᓱᐃᓂᖅ ᐊᒻᒪᓗ ᐊᑐᖅᑕᐅᓂᖏᑦ ᐃᒻᒥᑯᑦ ᑐᑭᓯᒋᐊᕈᑎᖏᑦ 
7.2. ᑖᓐᓇ ᑐᑭᒧᐊᖅᑎᓯᔨ ᑲᑎᖅᓱᐃᑐᐃᓐᓇᕆᐊᓕ ᐊᒻᒪᓗ ᐊᑐᖅᑕᐅᓂᖏᑦ ᐃᒻᒥᑯᑦ 
ᑐᑭᓯᒋᐊᕈᑎᖏᑦ ᑖᒃᑯᐊ ᐱᑦᔪᑕᐅᔪᑦ ᐊᐅᓚᑦᓯᓂᐅᔪᒥ ᑖᑦᓱᒥᖓ ᐱᖁᔭᕐᒥ ᑭᓯᐊᓂ 

(a) ᑕᐃᑦᓱᒧᖓ ᐃᓄᒻᒧᑦ ᑐᑭᓯᒋᐊᕈᑎᖓᑕ ᑐᕌᖓᔪᒧ ᐊᖏᕈᑎᖃᖅᑐᒧᑦ 
ᑎᑎᕋᖅᓯᒪᔪᑎᒍ; 

(b) ᑖᒃᑯᐊ ᑐᑭᓯᒋᐊᕈᑏᑦ ᑲᑎᖅᓱᑕᐅᓯᒪᔪᑦ ᑕᐃᑦᓱᒧᖓ ᐃᓄᒻᒧᑦ 
ᑐᑦᓯᕋᖅᑐᖅ ᑖᑦᓱᒥᖓ ᐅᕝᕙᓘᓐᓃᑦ ᐃᑲᔫᓯᐊᖅᑕᖃᑦᑕᑐᒻᒧᑦ ᑕᒫᓂ 
ᐱᖁᔭᑎᒍ, ᐊᒻᒪᓗ ᑐᑭᓯᒋᐊᕈᑎᒃᑯ ᑐᕌᖓᔪᒥ ᐃᑲᔫᓯᐊᕈᑎᓐᓂ 
ᑐᑦᓯᕋᖅᑕᐅᓯᒪᔪᒥ ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓯᒪᔪᒥ ᑖᑦᓱᒧᖓ 
ᐃᓄᒻᒧᑦ; 

(c) ᑖᒃᑯᐊ ᑐᑭᓯᒋᐊᕈᑏᑦ ᑲᑎᖅᓱᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᑦᔪᑕᐅᓯᒪᔪᒥ ᐊᐅᓚᑕᐅᔪᓄᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᔪᓄᑦ 

ᐃᓕᓐᓂᐊᕈᑎᓄᑦ ᐊᒻᒪᓗ ᒪᓕᒐᕐᓄᑦ ᐅᖃᐅᓯᐅᓯᒪᔪᒥ ᑕᐃᑲᓂ 
ᑎᑎᖅᑲᐃ ᐊᕕᑦᑐᓯᒪᔪᓂ 7.1(3)(a)-ᒥᒃ; ᐅᕝᕙᓘᓐᓃᑦ 

(d) ᑖᒃᑯᐊ ᑐᑭᓯᒋᐊᕈᑏᑦ ᑲᑎᖅᓱᑕᐅᓪᓗᑎᒃ ᐊᒻᒪᓗ ᐊᑐᖅᑕᐅᓗᑎᑦ 
ᐊᖏᕈᑎᐅᓯᒪᔪᒥ ᐊᖏᕈᑎᒃᑯᑦ ᐊᖅᑭᑕᐅᓯᒪᔪᒥ ᑕᐃᑲᓂ ᐃᓚᖓᑎᒍ 
7.3 -ᒥᒃ. 

 
 
ᑐᑭᓯᒋᐊᕈᑎᒃᑯᒃ-ᐊᖏᖃᑎᒌᑦᓯᐊᓗᑎᒃ  
7.3. (1) ᑖᓐᓇ ᒥᓂᔅᑕ ᐃᓕᓯᒍᓐᓇᑐᖅ ᐊᖏᖃᑎᒌᓄᑦ ᑲᑎᖅᓱᐃᓂᕐᒧ, ᐊᑐᖅᑕᐅᔪᓄᑦ, 
ᓴᖅᑭᑎᑦᓯᓂᕐᒧᑦ ᐊᒻᒪᓗ ᑕᐅᖅᓰᓂᕐᒧᓗ ᐃᒻᒥᑯᑦ ᑐᑭᓯᒋᐊᕈᑎᒥ ᑖᒃᑯᓂᖓ ᒪᓕᓪᓗᓂ: 

(a) ᒐᕙᒪᒃᑯᑦ ᑲᓇᑕᒥ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖏ ᐱᓕᕆᕝᕕᐅᔪᑦ, 
ᒥᓂᔅᑕᐃᑦ ᐅᕝᕙᓘᓐᓃᑦ ᐱᓕᕆᕝᕕᓂᑦ; 

(b) ᒐᕙᒪᒃᑯᑦ ᑲᓇᑕᐅᑉ ᐊᕕᑦᑐᓯᒪᓕᖏᑦ ᐅᕝᕙᓘᓐᓃᑦ ᐅᑭᐅᖅᑕᑐᑉ 
ᐊᕕᑦᑐᓯᒪᓂᖏ ᐅᕝᕙᓘᓐᓃ ᓇᓪᓕᐊᑐᐃᓐᓇᖏᑦ 
ᐱᓕᕆᕝᕕᖏᓐᓄᓘᓐᓃᑦ, ᒥᓂᔅᑕᐃᑦ ᐅᕝᕙᓘᓐᓃᑦ ᐱᓕᕆᕝᕕᓂᑦ; 

(c) ᒐᕙᒪᒃᑯᑦ ᑎᒥᖁᑎᖏ-ᐱᓕᕆᕝᕕᖏᑦ ᓇᓗᓇᐃᖅᑕᐅᓯᒪᔪᒥ ᑕᐃᑲᓂ 
ᓇᓗᓇᐃᒃᑯᑕᕐᒥ B-ᒥᒃ ᑕᐃᒃᑯᓄᖓ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂ; 

(d) ᓇᓗᓇᐃᖅᑕᐅᓯᒪᔪᒥ ᑎᒥᖁᑎᐅᔪᓄᑦ. 
 
ᑭᒡᓕᖃᕐᓂᖏᑦ 
 (2) ᐊᖏᕈᑎᐅᓯᒪᔪᒃ ᑭᓯᐊᓂ ᐃᓕᔭᐅᒍᓐᓇᑐᖅ ᑕᐃᑯᙵ ᐃᓚᒃᑲᓂᖓᓂ (1)-ᒥᒃ 
ᐱᑦᔪᑕᐅᓪᓗᓂ ᐊᐅᓚᑦᓯᓂᐅᔪᒧᑦ, ᐊᑐᓕᖅᑎᓯᓂᕐᒧᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᔪᒥ 
ᐃᓅᓯᓕᕆᓂᕐᒧᑦ ᐃᑲᔪᖅᑕᐅᕈᑎᑦᓴᓄᑦ, ᐃᓐᓇᕐᓄᑦ ᐃᓕᓐᓂᐊᓂᕐᒧᑦ, ᐃᓕᓐᓂᐊᕈᑎᑦᓴᐃᑦ 
ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕈᑎᑦᓴᓄᑦ, ᑖᒃᑯᐊ ᑮᓇᐅᔭᓕᐊᓄᑦ ᑖᒃᓰᔭᐃᓂᕐᒧᑦ ᐱᖁᔭᖅ 
(ᑲᓇᑕ), ᐅᕝᕙᓘᓐᓃᑦ ᑕᐃᒃᑯᐊ ᓯᓚᑖᓂᖔᖅᑐᓂᑦ ᐊᒻᒪ ᕿᒫᕙᒃᑐᓂᑦ ᓴᐳᔾᔨᓂᕐᒧᑦ ᐱᖁᔭᖅ 
(ᑲᓇᑕᐅᑉ). 
 
ᐃᓗᓕᖏᑦ ᐊᖏᕈᑎᐅᑉ 
 (3) ᐊᖏᕈᑎᒃ ᐃᓕᔭᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐃᒪᐃᓂᐊᖅᐳᖅ 

(a) ᓇᓗᓇᐃᖅᓯᓗᓂ ᑭᓯᐊᓂ ᐱᑦᔪᑕᐅᔪᓂ ᑕᐃᑲᓂ ᐃᓚᒃᑲᓂᖓᓂ  
(2) - ᒥᒃ ᓲᕐᓗ ᑕᐃᒪᐃᕆᐊᖃᑉᐸᑦ ᐱᑦᔪᑕᐅᔪᓂ ᐊᖏᕈᑎᒃᑯᑦ; 

(b) ᐊᑐᐃᓐᓇᐅᑎᑦᓯᓗ ᑐᑭᓯᒋᐊᕈᑎᓂ ᑲᑎᖅᓱᑕᐅᓯᒪᔪᓂ, 
ᐊᑐᖅᑕᐅᓯᒪᔪᓂ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᑕᐅᖅᓯᑕᐅᓯᒪᔪᓂ 
ᑕᐃᑲᓂ ᐊᖏᕈᑎᒃᑯᑦ ᐊᑐᖅᑕᐅᑲᓂᕆᐋᖃᙱᑐᒃ ᐅᕝᕙᓘᓐᓃᑦ 
ᓴᖅᑭᑕᐅᑦᔭᒍᓐᓇᐃᓗᓂ ᓱᓇᑐᐃᓐᓇᒧ ᐱᑦᔪᑕᐅᔪᒧ ᐊᓯᖓᑎᒍ 
ᐊᑕᐅᓯᕐᒥ ᓇᓗᓇᐃᖅᑕᐅᓯᒪᔪᒥ ᐊᖏᕈᑎᒃᑯᑦ, ᑭᓯᐊᓂ 

ᑐᕌᖓᑐᐊᖅᐸᑦ ᒪᓕᒐᓕᕆᓂᕐᒧᑦ ᒪᓕᖁᔭᐅᓯᒪᔪᓄ ᐊᑐᕐᓗᒋᑦ 
ᐅᕝᕙᓘᓐᓃᑦ ᓴᖅᑭᑕᑦᓴᐅᑎᓪᓗᒋᑦ; 

(c) ᐊᑐᐃᓐᓇᐅᑎᑦᓯᓗ ᑐᑭᓯᒋᐊᕈᑎᓂ ᑲᑎᖅᓱᑕᐅᓯᒪᔪᓂ, 
ᐊᑐᖅᑕᐅᓯᒪᔪᓂ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᑕᐅᖅᓯᑕᐅᓯᒪᔪᓂ 
ᐱᑦᔪᑕᐅᔪᑎᓪᓗᒍ ᖃᐅᔨᓴᖅᑕᐅᓂᒃᑯᑦ ᐃᓕᓐᓂᐊᕈᑎᑦᓴᒧ ᐅᕝᕙᓘᓐᓃᑦ 
ᒪᓕᒐᑦᑎᒍ ᐋᖅᑭᓱᖅᓯᒪᔪᒥ ᑕᐃᑲᓂ ᐅᖃᐅᓯᐅᓯᒪᔪᒥ ᐃᓚᒃᑲᓂᖓᓂ 
7.1(4)-ᒥᒃ; 

(d) ᑭᓯᐊᓂ ᑕᐃᑲᓂ ᑐᖅᑯᑕᐅᓯᒪᔪᑦ ᑎᑎᖅᑲᖁᑎᓄᑦ ᐱᖁᔭᖓᓂ 
ᐅᕝᕙᓘᓐᓃᑦ ᒪᓕᑦᑕᐅᕆᐊᖃᖅᑐᓂ ᐊᓯᐊᓄᑦ ᑲᓇᑕᐅᑉ ᒪᓕᒐᐃᑦ 
ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᐊᑐᐃᓐᓇᐅᑎᑦᓯᔭᖏᓪᓚᒃ 
ᑎᒍᒥᐊᖅᑕᐅᓂᖓᑕ ᐊᒻᒪᓗ ᓱᕋᐃᓂᕐᒥ ᑐᑭᓯᒋᐊᕈᑎᓂ 
ᑲᑎᖅᓱᑕᐅᓯᒪᔪᓂ, ᐊᑐᖅᑕᐅᓯᒪᔪᓂ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ 
ᑕᐅᖅᓯᑕᐅᓯᒪᔪᓂ ᑕᐃᑲᓂ ᐊᖏᕈᑎᐅᓯᒪᔪᒥ, ᐊᑐᐃᓐᓇᐅᑎᑦᓯᓗᑎᒃ 
ᑎᒍᒥᐊᖅᑕᐅᓂᖓᑕ ᐊᒻᒪᓗ ᓱᕋᐃᓂᖓᑕ ᓇᓗᓇᐃᒃᑯᑕᖓᓂ 
ᑐᑭᓯᒋᐊᕈᑎᐅᑉ; 

(e) ᐊᑐᐃᓐᓇᐅᑎᑦᓯᓗᑎᒃ ᐃᒻᒥᑯ ᑐᑭᓯᒋᐊᕈᑎᒥᒃ ᑲᑎᖅᓱᑕᐅᓯᒪᔪᓂ, 
ᐊᑐᖅᑕᐅᓯᒪᔪᓂ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᑕᐅᖅᓯᑕᐅᓯᒪᔪᓂ 
ᑕᐃᑲᓂ ᐊᖏᕈᑎᐅᓯᒪᔪᒥ ᑐᓴᖅᑕᐅᒋᐊᖃᙱᓂᖓᓄᑦ; ᐊᒻᒪᓗ 

(f) ᐱᒋᐊᑦᓯᑎᒍᓐᓇᖅᑐᐃᑦ ᐋᖅᑭᓱᐃᕈᑎᑦᓴᓂ ᑐᓴᖅᑕᐅᒋᔭᕆᐊᖃᙱᑐᓂ 
ᐊᒻᒪᓗ ᓴᐳᑦᔭᐅᓂᖏᓐᓄᑦ ᑐᓴᐅᒪᑦᔪᑏᑦ ᑲᑎᖅᓱᑕᐅᓯᒪᔪᓂᒃ, 
ᐊᑐᖅᑕᐅᓯᒪᔪᓂ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᑕᐅᖅᓯᑕᐅᓯᒪᔪᓂ 
ᐃᓚᖓᑎᒍ ᐊᖏᕈᑎᓂᑦ. 

 
ᑭᒡᓕᖃᖅᑎᑕᐅᔪᑦ 
7.4. ᐃᓚᒃᑲᓂᖓᓂ 7.1(3)-ᒥᒃ, ᑎᑎᖅᑲᐃ ᐊᕕᑦᑐᓯᒪᔪᓂ 7.2(c)-ᒥᒃ ᐊᒻᒪᓗ 
ᐃᓚᒃᑲᓂᖓᓂ 7.3(2)-ᒥᒃ ᑐᕌᖓᑦᔭᖏᓪᓚᒃ ᐊᐅᓚᑦᓯᓂᐅᔪᒥ ᐅᕝᕙᓘᓐᓃᑦ ᐊᑐᓕᖅᑎᓯᓂᕐᒥᒃ 
ᑖᒃᑯᓄᖓ ᐃᓅᓯᓕᕆᓂᕐᒧᑦ ᐃᑲᔪᖅᑕᐅᕈᑎᑦᓴᓄᑦ, ᐃᓐᓇᕐᓄᑦ ᐃᓕᓐᓂᐊᓂᕐᒧᑦ, 
ᐃᓕᓐᓂᐊᕈᑎᑦᓴᐃᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕈᑎᑦᓴᓄᑦ ᑭᓯᐊᓂ ᐃᓄᒃ ᑐᑦᓯᕋᖅᑐᖅ 
ᑖᑦᓱᒥᖓ ᐅᕝᕙᓘᓐᓃᑦ ᐃᑲᔫᓯᐊᖅᑖᖃᑦᑕᑐᒻᒧᑦ ᑕᒫᓂ ᐱᖁᔭᑎᒍ ᐃᓚᐅᖃᑕᐅᒍᓂ ᑕᐃᑲᓂ 
ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖓᓂ ᐃᑲᔫᓯᐊᖅᑕᖃᑦᑕᑐᒃ ᑕᐃᑲᙵ ᐃᓕᓐᓂᐊᕈᑎᒃᑯᑦ. 
 
ᐃᓗᓕᖏᑕ ᑐᑭᓯᒋᐊᕈᑎᓂ 
7.5. ᑐᑭᒧᐊᖅᑎᓯᔨᒃ ᖃᐅᔨᓴᖅᓯᐊᓗᑎᒃ ᐃᓘᓐᓇᖏᑦ ᑐᑦᓯᕋᖅᑐᒃ ᑖᑦᓱᒥᖓ ᐊᒻᒪᓗ 
ᑐᓂᔭᐅᔪᑦᓴᒫᒧᑦ ᐃᑲᔫᓯᐊᕈᑎᑦᓴᓂ ᑕᒫᓂ ᐱᖁᔭᕐᒥᑦ ᐊᑐᐃᓐᓇᐅᑎᑕᐅᓪᓗᓂ ᑐᑭᓯᒋᐊᕈᑎᒥ 
ᒪᓕᒍᑎᖃᕐᓗᑎᒃ ᓲᕐᓗ ᐃᒻᒥᑯᑦ ᑐᑭᓯᒋᐊᕈᑎᒥ ᒪᓕᓪᓗᒋᑦ ᑕᐃᒃᑯᐊ  ᑲᑎᖅᓱᑕᐅᓯᒪᔪᑦ, 
ᐊᑐᖅᑕᐅᔪᓄᑦ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᑕᐅᖅᓯᑕᐅᓯᒪᔪᓂ ᑕᐃᑲᓂ ᐱᖁᔭᕐᒥᑦ. 

